
GOUVÈNÈ HOCHUL ANONSE 5.5 MILYON DOLA POU SIPÒTE SÈVIS 
SANSIBILIZASYON AK ANGAJMAN KONT ADIKSYON POU POPILATION KI GEN 

GWO BEZWEN YO  
  

De inisyativ pral sipòte ekip sansibilizasyon lari yo ak livrezon sèvis rediksyon 
domaj ak tretman  

  
 
Gouvènè Kathy Hochul te anonse jodi a plis pase 5.5 milyon dola pou sipòte sèvis 
sansibilizasyon ak angajman kont adiksyon ki fèt pou rive jwenn popilasyon ki pa jwenn 
ase sèvis yo atravè Eta New York. Sipèvize pa Biwo pou Sèvis ak Sipò pou Adiksyon 
(Office of Addiction Services and Supports, OASAS) an, finansman sa a, dki istribye 
atravè Fon Règleman Opyoyid Eta New York la, pral ede konekte moun ki gen gwo 
bezwen yo ak yon varyete sèvis yo ka gendwa pa gen aksè ak yo otreman.  
 
"CAdministrasyon mwen an rete angaje pou mete ann aplikasyon yon estrateji ki gen 
plizyè aspè pou adrese epidemi opyoyid ak ovèdòz la atravè New York", Gouvènè 
Hochul te deklare. "Atravè prim ki plis pase 5.5 milyon dola sa a, nou ka ede konekte 
moun ki gen gwo bezwen yo ak swen yo bezwen pou amelyore sante yo ak byennèt 
yo."  
   
Yo ap bay sèvis sa yo dapre de modèl - Modèl Klinik ak Modèl Sansibilizasyon nan Lari. 
Yon pwogram ki sètifye pa OASAS, Biwo Sante Mantal (Office of Mental Health, OMH) 
oswa Depatman Sante (Department of Health, DOH) a pral bay Modèl Klinik la, alòske 
sèvis nan kad Modèl Sansibilizasyon nan Lari yo pral ofri tou pa founisè rediksyon 
domaj yo.  
  
Tou de modèl yo sipòte ekip sansibilizasyon nan lari yo, ki pral vizite zòn kote 
popilasyon ki gen gwo risk yo gen tandans rasanble pou ofri edikasyon prevansyon sou 
dòz eksesif, naloksòn, ak lòt founiti pou rediksyon domaj, epi tou travay pou konekte 
moun ak tretman ak lòt sèvis sipò yo. Ekip tretman Klinik Modèl yo pral bay sèvis 
tretman klinik tankou medikaman pou trete adiksyon, epi yo pral gen ladan tou kamarad 
ki pral bay sèvis rediksyon domaj.  
  
Komisè Biwo Sèvis pou Adiksyon ak Sipò a, Chinazo Cunningham, te deklare, "Li 
enpòtan anpil pou nou kontinye abòde baryè ke anpil moun fè fas lè y ap chèche aksè 
ak sèvis adiksyon yo. De inisyativ sa yo, ki elaji sèvis ki egziste deja ki gen siksè, yo 



pral enpòtan anpil nan sipòte efò kontinyèl nou yo pou rive jwenn popilasyon ki gen gwo 
bezwen yo, kèlkeswa kote yo ye epi konekte yo ak sèvis vital yo pou sipòte sante yo."  
  
Komisè Biwo Sante Mantal la, Doktè Ann Sullivan, te deklare, "Efò sansibilizasyon 
yo ki sipòte pa finansman sa a pral ede asire ke popilasyon ki gen gwo risk yo ki pa 
jwenn ase sèvis pandan anpil ane pral gen aksè ak tretman ak sèvis sipò yo bezwen. 
Sa a se yon etap ki sove lavi nan efò nou pou adrese adiksyon dwòg ak kriz opyoyid la."  
  
Komisè Depatman Sante Eta a, Doktè James McDonald, te deklare, "Eta New York 
ap fè fas ak yon epidemi opyid, epi li tèlman enpòtan pou tout rezidan ki fè fas ak efè 
twoub itilizasyon sibstans konnen yo gen sipò. Mwen konnen Gouvènè Hochul angaje l 
pou l asire kominote ki pa jwenn ase sèvis yo gen aksè ak resous vital ki ka ede yo 
simonte adiksyon epi viv an sante ak viv yon lavi ki bay satisfaksyon."  
  
Modèl Sansibilizasyon nan Lari  
12 Founisè atravè Eta New York ap resevwa yon total 3,584,083 dola atravè inisyativ 
Sansibilizasyon nan Lari a.  
  
Capital District  

• Rise Housing and Support Services (Sèvis Lojman ak Sipò RISE la) - 312,815 
dola  

  
NY Santral  

• East Hill Medical Center - 309,324 dola  
• Farnham, Inc. - 325,000 dola  
• Depatman Sante Konte Onondaga - 325,000 dola  

  
Long Island  

• Community Action for Social Justice (Aksyon Kominotè pou Jistis Sosyal) - 
325,000 dola  

• Outreach Development Corp - 325,000 dola  
  
Mid-Hudson  

• Depatman Sante Konpòtman ak Kominotè Konte Dutchess - 306,250 dola  
  
Vil New York  

• Center for Community Alternatives (Sant Altènativ Kominotè) - 250,000 dola  
• Federation of Organizations Queens - 250,000 dola  

  
Southern Tier  



• Southern Tier AIDS Program - 302,000 dola  
  
Western NY  

• Allegany Rehabilitation Associates - 243,694 dola  
• Evergreen Health - 310,000 dola  

  
Kounye a OASAS finanse 20 founisè k ap ofri sèvis sa yo nan konte New York, Bronx, 
Richmond, Erie, Monroe, Sullivan, Tompkins ak Albany, sa ki fè kantite total founisè k 
ap ofri modèl sa a pase a 32.  
  
Modèl Klinik  
Chak founisè ki anba a yo, ki nan lis ak konte yo pral sèvi yo, ap resevwa jiska 400,000 
dola atravè inisyativ sa a.  
  

• 820 River Street (Warren ak Essex)  
• Allegany Council on Alcoholism & Substance Abuse (Konsèy sou Alkòl & Abi 

Sibstans nan Allegany) (Allegany & Steuben)  
• PROMESA (Chautauqua & Cattaraugus)  
• Samadhi Center, Inc. (Delaware ak Ulster)  
• St. Lawrence Community Services (St. Lawrence)  

  
Kounye a OASAS finanse 18 founisè Sèvis Sensibilizasyon ak Angajman pou bay 
modèl klinik la, epi ak finansman sa a chif sa a ap ogmante a 23. Soti 1e jen 2022, jiska 
31 me 2023, founisè ki egziste deja sa yo te rive atenn 7,027 moun inik ak sèvis sa yo.  
  
Eta New York ap resevwa plis pase 2 milya dola atravè divès kalite akò règleman avèk 
fabrikan opyoyid yo ak konpayi famasetik yo ke Pwokirè Jeneral Letitia James te 
garanti. Yon pati finansman ki soti nan règleman sa yo prale dirèkteman nan minisipalite 
yo, epi y ap depoze rès la nan yon fon ki dedye pou sipòte prevansyon, tretman, 
rediksyon domaj, ak efò rekiperasyon pou adrese epidemi opyoyid aktyèl la.  
  
Menm lejislasyon an ki te etabli fon dedye a te kreye tou Komite Konsiltatif Fon 
Règleman Opyoyid la, ki gen responsablite pou l fè rekòmandasyon sou fason yo ta 
dwe asiyen lajan règleman an pou pi byen sèvi moun ki nan bezwen yo. Manm konsèy 
yo te bay premye rekòmandasyon yo nan 1 novanm 2022, yo te idantifye ekspansyon 
sèvis rediksyon ak tretman domaj kòm pi gwo priyorite yo.  
  
Eta New York te mete sou pye yon apwòch agresif, ki gen plizyè branch pou rezoud 
epidemi dòz eksesif la, epi li te kreye yon seri swen nasyonal pou adiksyon ak sèvis 
konplè prevansyon, tretman, retablisman ak rediksyon domaj. Eta a te travay pou 
agrandi aksè nan sèvis tradisyonèl yo, ki genyen ladan yo pwogram sèvis kriz, pasyan 
ki entène, pasyan ekstèn, ak pwogram tretman rezidansyèl, ansanm ak medikaman pou 
tretman adiksyon, epi tretman mobil ak sèvis transpò.  
  



Gouvènè Hochul te yon manm Gwoup Travay sou Ewoyin ak Opyoyid nan Eta New 
York (NYS Heroin and Opioid Task Force) la ki, an 2016, te rekòmande nouvo sèvis ki 
pa tradisyonèl, ki genyen ladan yo sant retablisman yo, klèb lojman pou jèn yo, agrandi 
sèvis konpayon yo, ak sant aksè lib yo, k ap bay evalyasyon ak referans pou swen 
imedya. Depi lè sa, yo te etabli sèvis sa yo nan divès kominote ozalantou Eta a, epi yo 
te ede moun ki nan bezwen yo jwenn aksè nan swen ki pi pre kote y ap viv la.  
  
Biwo Sèvis ak Sipò kont Adiksyon Eta New York la sipèvize youn nan pi gwo sistèm 
swen pou twoub itilizasyon sibstans nan peyi a avèk anviwon 1,700 pwogram 
prevansyon, tretman, ak rekiperasyon k ap sèvi plis pase 731,000 moun chak ane. Sa 
gen ladan l operasyon dirèk 12 Sant Tretman kont Adiksyon kote doktè, enfimyè ak 
anplwaye klinik nou yo bay anviwon 8,000 moun pa ane sèvis pou pasyan ki entène ak 
sèvis rezidansyèl.  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta a, HOPEline 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  
 
Tretman pou adiksyon ki disponib yo gen ladan swen pou kriz/dezentoksikasyon, swen 
malad ki entène yo, swen rezidansyèl, oswa swen pou pasyan ekstèn, lè ou itilize 
Tablodbò Disponibilite Tretman OASAS NYS la nan FindAddictionTreatment.ny.gov 
oswa atravè sitwèb OASAS NYS la.  
  
Si oumenm, oswa yon pwòch ou, te eksperimante obstak nan asirans ki gen rapò ak 
tretman oswa bezwen pou ede depoze yon apèl pou yon reklamasyon yo te refize, 
kontakte liy èd CHAMP an pa telefòn nan 888-614-5400 oswa pa imèl 
nan ombuds@oasas.ny.gov.  

